REPUBLIKA E SHQIPERISE
KUVENDI

LIGJ
Nr. 4/2020

PER SHKEMBIMIN AUTOMATIK TE INFORMACIONIT
TE LLOGARIVE FINANCIARE!

Né mbéshtetje té neneve 78 dhe 83, pika 1, té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE
VENDOSI:

KREU I
DISPOZITA TE PERGJITHSHME
Neni 1
Objekti

Obijekti i kétij ligji éshté pércaktimi i rregullave dhe procedurave né lidhje me:

a) shkémbimin automatik té informacionit té llogarive financiare, né zbatim té standardit
té pérbashkét té raportimit dhe marréveshjes shumépaléshe té Autoritetit Kompetent pér
shkémbimin automatik té informacionit té llogarive financiare;

b) detyrimin e institucioneve financiare raportuese pér mbledhjen dhe raportimin e
informacioneve té caktuara financiare prané Autoritetit Kompetent, né pérputhje me
Standardin e Pérbashkét té Raportimit;

Cc) pércaktimin e termave dhe té kushteve té pérgjithshme, gé lidhen me grumbullimin,
pérpunimin, pérditésimin, bashkéveprimin, pérgasjen, ruajtjen, pérdorimin dhe arkivimin e
informacionit, né lidhje me shkémbimin automatik té informacionit té llogarive financiare né
céshtjet tatimore;

1. Ky ligj éshté pérafruar pjesérisht me Direktivén e Késhillit 2011/16/BE, daté 15 shkurt 2011, “Mbi
bashképunimin administrativ né fushén e tatimeve dhe shfugizimin e Direktivés 77/799/KEE™, té& ndryshuar.
Numri CELEX 32011L0016, Fletorja Zyrtare e Bashkimit Europian, Seria L, nr.64, daté 11.3.2011, fage 1-12.



¢) té drejtat dhe detyrimet e Autoritetit Kompetent pér té siguruar zbatimin efektiv dhe
pérputhshmériné me Standardin e Pérbashkét té Raportimit, duke pérfshiré marrjen dhe
pérdorimin e informacionit.

Neni 2
Qéllimi

Ky ligj synon sigurimin e zbatimit t¢ Konventés pér Ndihmén e Ndérsjellé Administrative
né Céshtje Tatimore, té€ marréveshjes shumépaléshe té Autoritetit Kompetent pér shkémbimin
automatik té informacionit té llogarive financiare, pér shmangien e mashtrimit tatimor dhe té
evazionit fiskal, si dhe pérmirésimin e pajtueshmérisé tatimore kombétare e ndérkombétare.

Neni 3
Parim i pérgjithshém

Shkémbimi automatik i informacionit té llogarive financiare béhet duke zbatuar dispozitat
e konfidencialitetit dhe t& mbrojtjes sé té dhénave personale, né pérputhje me legjislacionin
kombétar né fuqi.

Neni 4
Subjektet

Subjekte té kétij ligji jané institucionet financiare raportuese né Republikén e Shqipérisé,
gé ngarkohen pér raportimin e llogarive té raportueshme, té mbajtura nga persona té
raportueshém, sipas dispozitave té vendosura né kété ligj.

Neni 5
Pérkufizime

1. Né kété ligj termat e méposhtém kané kéto kuptime:

a) “Autoriteti Kompetent” éshté administrata tatimore, e ngarkuar nga ky ligj pér
mbledhjen e informacionit nga institucionet financiare raportuese dhe pér shkémbimin
automatik me juridiksionet e tjera, né pérputhje me marréveshjen shumépaléshe né kété
fushé.

b) “Institucion financiar né Republikén e Shqipérisé” éshté:

1) ¢do institucion financiar rezident né Republikén e Shqipérisé, me pérjashtim té ¢do
dege té atij institucioni financiar, gé ndodhet jashté territorit t&€ Republikés sé Shqipérisé;

il) cdo degé e njé institucioni financiar jorezident né Republikén e Shqipérisé, nése kjo
degé éshté e vendosur né Republikén e Shqipériseé;

iii) c¢do institucion kujdestarie, institucion depozitues, shogérité e investimit ose njé
kompani e specifikuar sigurimi, sipas pércaktimeve té Standardit té Pérbashkét té Raportimit.

c) “Institucioni financiar raportues” éshté ¢do institucion financiar né Republikén e
Shqipérisé gé ka detyrimin té raportojé veprimtariné financiare té klientéve prané
administratés tatimore.



¢) “Juridiksion i raportueshém” éshté njé juridiksion i identifikuar né listén e publikuar,
sipas pércaktimeve né aktet nénligjore té nxjerra pér zbatimin e kétij ligji.

d) “Llogari e raportueshme” é&shté njé llogari e mbajtur nga institucioni financiar
raportues, e cila, sipas procedurave té vigjilencés sé duhur, né pérputhje me Standardet e
Pérbashkéta té Raportimit, éshté identifikuar si njé llogari gé mbahet nga njé ose mé shumé
persona té raportueshém né lidhje me juridiksionin tjetér ose nga njé njési ekonomike
jofinanciare pasive, me njé ose shumé persona kontrollues, té cilét konsiderohen persona té
raportueshém né lidhje me juridiksionin tjetér.

dh) “Marréveshje” éshté marréveshja shumépaléshe e Autoritetit Kompetent pér
shkémbimin automatik té informacionit té llogarive financiare, e miratuar me vendimin nr.
178, daté 9.3.2016, té Késhillit t&¢ Ministrave, “Pér miratimin e marréveshjes shumépaléshe,
té Autoritetit Kompetent, pér shkémbimin automatik té informacionit té llogarisé financiare”.

e) “Ofruesi i shérbimit palé e treté” éshté personi, i cili mbledh, mban dhe raporton tek
Autoriteti Kompetent informacionin e llogarive té raportueshme pér njé institucion financiar
raportues.

€) “Person i raportueshém” éshté njé individ ose njési ekonomike, gé éshté identifikuar si
i/e tillé nga njé institucion financiar raportues né Republikén e Shqipérisé, rezident i njé
juridiksioni tjetér, sipas procedurave té vigjilencés sé duhur, né pérputhje me Standardin e
Pérbashkét té Raportimit.

f) “Standard i Pérbashkét i Raportimit” éshté standardi i vendosur nga Organizata pér
Zhvillim dhe Bashképunim Ekonomik (OECD) pér informacionin gé do té raportohet nga
institucionet financiare dhe gé do té shkémbehet me juridiksionet pérkatése, né té cilin
pérfshihet dhe Komentari.

g) “Vigjilenca e duhur” jané procedurat e pércaktuara pér té identifikuar llogarité e
raportueshme, qé mbahen nga personat e raportueshém.

gj) “Komentari” éshté interpretim i detajuar i ¢do seksioni té Marréveshjes sé Autoritetit
Kompetent dhe Standardit té Pérbashkét té Raportimit, gé synon té sigurojé zbatimin e duhur
té tyre né té gjitha juridiksionet, si dhe té shmangé krijimin e kostove té panevojshme pér
institucionet financiare, vecganérisht pér ato institucione gé i pérkasin mé shumé se njé
juridiksioni.

2. Cdo term tjetér, i pércaktuar ndryshe né kété ligj ose né vendimin e Késhillit té
Ministrave té nxjerré né zbatim té tij, do té keté kuptimin gé ai ka né até moment, sipas
dispozitave té tjera ligjore né fugi né Republikén e Shqipérisé dhe né pérputhje me kuptimin
e pércaktuar né Standardin e Pérbashkét té Raportimit.

KREU Il
DETYRIMI PER RAPORTIM
Neni 6
Raportimi tek Autoriteti Kompetent

1. Cdo institucion financiar raportues né Republikén e Shqipérisé i raporton Autoritetit
Kompetent informacionin mbi llogarité e raportueshme vjetore, té specifikuara né aktet
nénligjore né zbatim té kétij ligji, brenda datés 30 maj té vitit vijues, pér té cilin mblidhet
informacioni, né pérputhje me procedurat e pércaktuara né nenin 7 té kétij ligji.

2. Nése institucioni financiar raportues, pas aplikimit té procedurave té vigjilencés sé
duhur, té pércaktuara né nenin 7, té kétij ligji, pér njé vit kalendarik nuk identifikon asnjé
llogari si llogari té raportueshme, dérgon brenda afatit t€ pércaktuar né pikén 1, té kétij neni,



prané Autoritetit Kompetent, njé deklaraté, e cila konfirmon mospasjen e njé llogarie té
raportueshme pér vitin raportues.

3. Informacioni duhet té dérgohet elektronikisht, sipas njé formati té standardizuar, duke
pérdorur teknologjiné e pérshtatshme, né pérputhje me aktet nénligjore né zbatim té Kkétij

ligji.

Neni 7
Vigjilenca e duhur

1. Pér géllim té nenit 6, té kétij ligji, institucionet financiare raportuese né Shqipéri duhet
té veprojné né pérputhje me rregullat e vigjilencés sé duhur, té parashikuara né aktet
nénligjore né zbatim té kétij ligji, pérfshiré edhe mbledhjen e vetédeklarimeve pér té gjitha
llogarité financiare té raportueshme, subjekte té kétij ligji.

2. Institucionet financiare raportuese né Republikén e Shqipérisé kané detyrimin té
informojné mbajtésit e llogarive té raportueshme pér pérpunimin e té dhénave té tyre
personale, né kuadér té procesit té vigjilencés sé duhur dhe detyrimit té raportimit, té kryer né
pérputhje me kété ligj dhe aktet nénligjore né zbatim té tij, pérpara fillimit t& procesit té
raportimit dhe né pérputhje me legjislacionin pér mbrojtjen e té dhénave personale.

Neni 8
Ndarja e informacionit brenda té njéjtit grup ose me ofruesit e shérbimit palé e treté

1. Institucionet financiare raportuese né Republikén e Shqgipérisé mund té ndajné me
ofruesit e shérbimeve, palé e treté, ose me institucione té tjera financiare, gé jané pjesé e té
njéjtit grup, dokumentacionin dhe informacionet e mbledhura né lidhje me mbajtésit e
llogarive té raportueshme, me géllim pérmbushjen e mbledhjes sé té dhénave, té raportimit
dhe rregullave pér vigjilencén e duhur, té parashikuara nga nenet 6 dhe 7 té kétij ligji.

2. Ofruesit e shérbimit, palé e treté, gé mbajné dokumentacionin dhe informacionin e
nevojshém pér té béré t&€ mundur mbledhjen e té dhénave, procedurén e vigjilencés sé duhur
dhe detyrimet e raportimit, t¢ pérmendura nga nenet 6 e 7, té kétij ligji, mundet gé, pér
géllime té pajtueshmérisé sé institucioneve té tilla financiare me detyrimet e lartpérmendura,
té ndajné informacionin dhe dokumentacionin pérkatés gé disponojné me institucionet
financiare raportuese né Republikén e Shqipériseé.

3. Institucioni financiar raportues éshté pérgjegjés pér raportimin dhe zbatimin e
rregullave té vigjilencés sé duhur, né pérputhje me kété ligj dhe aktet nénligjore né zbatim té
tij.

Neni 9
Detyrat dhe kompetencat e Autoritetit Kompetent

1. Autoriteti Kompetent, népérmjet strukturave té tij té varésisé, mund té kérkojé
informacion, nga cdo institucion financiar raportues né Republikén e Shqipérisé. Me
lajmérim paraprak, ai mund té hyjé né ambientet ku ushtrohet veprimtaria ekonomike e tij,
me qéllim verifikimin e pérmbushjes sé detyrimit té pércaktuar me kété ligj.

2. Brenda 15 ditéve pune nga paragitja e kérkesés me shkrim té Autoritetit Kompetent,
institucioni financiar raportues i vé né dispozicion regjistrimet apo té dhénat e mbajtura, sipas



nenit 10, té kétij ligji, si dhe ¢do dokument tjetér gé kérkohet pér té kryer verifikimin e
pérmbushjes sé detyrimit té pércaktuar me kéteé ligj.

3. Me kérkesé té autoritetit kompetent, njé institucion financiar raportues né Republikén e
Shqipérisé duhet té japé shpjegime shtesé. Informacioni shtesé, ve¢ detyrimeve té tjera,
pérmban:

a) plotésimin, nénshkrimin dhe kthimin e pyetésoréve ose kérkesave té tjera me shkrim
pér informacion nga Autoriteti Kompetent brenda 15 ditéve pune, nga data e marrjes sé
kérkeseés;

b) takimin me punonjésit e Autoritetit Kompetent gjaté orarit té punés, dhénien e
pérgjigjeve pér pyetjet e adresuara, si dhe té informacionit lidhur me zbatimin e kétij ligji.

4. Autoriteti Kompetent mund té njoftojé institucionin financiar kur ka arsye té besojé se
njé gabim mund té keté cuar né informacione té pasakta ose té paplota, apo nése raportimi
nuk éshté né pajtim me kérkesat e zbatueshme dhe procedurat e vigjilencés sé duhur, né
pérputhje me Standardin e Pérbashkét té Raportimit.

Neni 10
Mbajtja e té dhénave dhe detyrimi pér ruajtjen e tyre

1. Institucioni financiar raportues né Republikén e Shqipérisé duhet té krijojé, té mbajé
dhe té dokumentojé procedurat e vigjilencés sé duhur, né zbatim té kétij ligji, té cilat jané
hartuar pér té identifikuar llogarité e raportueshme té mbajtura nga institucione té tilla
financiare.

2. Institucioni financiar raportues:

a) mban regjistrimet gé institucioni merr ose krijon, me géllim pérmbushjen e Standardit
té Pérbashkét té Raportimit, rregullave dhe procedurave, pérfshiré vetédeklarimet, hapat e
ndérmarré pér identifikimin e llogarive té raportueshme dhe té déshmive té dokumentuara. Té
dhéna té tilla mbahen né formé elektronike ose dokument letér;

b) i mban kéto té dhéna pér njé periudhé prej, té paktén, pesé vitesh, pas pérfundimit té
periudhés brenda sé cilés institucioni duhet té raportojé informacionin e kérkuar pér raportim,
sipas Standardit té Pérbashkét té Raportimit. Me pérfundimin e kétij afati kéto té dhéna
shkatérrohen;

c) merr masat e nevojshme teknike dhe organizative pér té garantuar siguriné e té dhénave
personale, qé pérpunohen né kuadér té kétij ligji.

3. Nése kéto regjistrime mbahen né njé gjuhé tjetér, pérve¢ asaj shqipe, né bazé té
kérkesés sé Autoritetit Kompetent, institucioni financiar raportues né Republikén e
Shqipérisé duhet té sigurojé pérkthim té tyre né gjuhén shqipe.

Neni 11
Shkémbimi i informacionit mbi llogarité e raportueshme

Né pérputhje me dispozitat e Konventés pér Ndihmén e Ndérsjellé Administrative né
Céshtjet Tatimore, si dhe bazuar né rregullat e raportimit dhe té vigjilencés sé duhur, né
pérputhje me Standardin e Pérbashkét té Raportimit, Autoriteti Kompetent shkémben, me
juridiksione té tjera kompetente, brenda 9-mujorit t€ ¢do viti dhe né ményré automatike,
informacionet e marra né bazé té procedurave dhe rregullave té specifikuara né kété ligj dhe
né aktet nénligjore té dala né zbatim té tij.



KREU Il
SANKSIONET DHE ANKIMI ADMINISTRATIV
Neni 12
Kundérvajtjet administrative

1. Veprimet ose mosveprimet e kryera nga institucionet financiare raportuese apo persona
té tjeré pérgjegjés, té cilat jané né kundérshtim me parashikimet e kétij ligji, konsiderohen
kundérvajtje administrative dhe dénohen me gjobé si mé poshté:

a) mosdorézimi né afat i informacionit té detyrueshém pér t’u raportuar, i pércaktuar sipas
kétij ligji, 10 000 (dhjeté mijé) leké;

b) dorézimi i pasakté i informacionit té detyrueshém pér t’u raportuar, jo né pérputhje me
nevojén dhe formén e pércaktuar né kété ligj dhe aktet nénligjore né zbatim té tij, 50 000
(pesédhjeté mijé) leké;

¢) mosdhénia e informacionit té kérkuar nga ¢do mbajtés i llogarive té raportueshme ose
person tjetér pérgjegjés, né kundérshtim me kérkesat e kétij ligji dhe akteve nénligjore né
zbatim té tij, pérvec nése Ky informacion ka té béjé me njé person té treté dhe provohet se
mosveprimi nuk ishte i géllimshém, dénohet me 1 000 000 (njé milion) leké gjobé;

¢) kryerja e deklarimit té rremé nga ¢cdo mbajtés i llogarive té raportueshme ose person
tjetér pérgjegjés, né kundérshtim me kérkesat e kétij ligji dne akteve nénligjore né zbatim té
tij, dénohet me 1 500 000 (njé milion e peséqgind mijé) leké gjobé;

d) pengimi nga personat pérgjegjés, né ményré té drejtpérdrejté apo té térthorté, me géllim
mosushtrimin e té drejtave dhe detyrave té Autoritetit Kompetent, té pércaktuara né kété ligj
dhe né aktet nénligjore né zbatim té tij, dénohet me 1 000 000 (njé milion) leké gjobé;

dh) zbatimi né ményré té gabuar i rregullave té vendosura mbi vigjilencén e duhur, si
pasojé e neglizhencés nga personi gé ka pér detyré t’i zbatojé ato dénohet me 100 000
(njéqind mijé) leké gjobé;

e) kryerja me dashje e veprimeve né kundérshtim me rregullat e vendosura mbi
vigjilencén e duhur, nga subjektet pérgjegjése, dénohet me 250 000 (dyqind e pesédhjeté
mijé) leké gjobé.

2. Pér raste té tjera kundérvajtjesh administrative, té paparashikuara né kété ligj, zbatohen
dispozitat e parashikuara nga legjislacioni né fuqgi pér procedurat tatimore né Republikén e
Shqipérisé.

Neni 13

Ankimi



Subjektet e kétij ligji kané té drejtén e ankimit kundér vendimit apo veprimit té Autoriteti
Kompetent, sipas legjislacionit né fugi pér procedurat tatimore né Republikén e Shqipérisé.

Neni 14
Rregulli kundér shmangies

Institucioni financiar, ndérmjetési, ofruesi i shérbimit apo ¢do person tjetér, gé hyn né njé
marréveshje ose angazhohet né njé praktiké, gé synon té shmangé apo anashkalojé detyrimet
gé rrjedhin nga ky ligj dhe aktet nénligjore né zbatim té tij, konsiderohet subjekt i kétyre
detyrimeve, pavarésisht marréveshjes sé lidhur apo angazhimit né kété praktike.

KREU IV
KONFIDENCIALITETI DHE SIGURIMI | TE DHENAVE
Neni 15
Konfidencialiteti

1. Informacioni i siguruar nga institucionet financiare raportuese né Republikén e
Shqipérisé éshté konfidencial.

2. Cdo punonjés i Autoritetit Kompetent, institucionit financiar raportues dhe c¢do
funksionar publik, gé ka akses né té dhénat personale gé pérpunohen né kuadér té kétij ligji,
ka detyrimin qé té nénshkruajé deklaratén e konfidencialitetit, e cila administrohet nga
institucionet pérkatése, né cilésiné e punédhénésit.

3. Detyrimi pér ruajtjen e konfidencialitetit vazhdon edhe pasi zyrtarét ose punonjésit nuk
jané mé té punésuar nga Autoriteti Kompetent, institucioni financiar raportues apo
institucioni pérkatés.

4. Informacioni i marré nga autoritetet kompetente té huaja duhet té mbahet konfidencial,
né pérputhje me standardet ndérkombétare té raportimit dhe legjislacionin vendas.

Neni 16
Siguria e té dhénave

Pérpunimi i té dhénave personale, né kuadér té procesit té shkémbimit automatik té
informacionit té llogarive financiare pér céshtje tatimore, kryhet né pérputhje me

legjislacionin pér mbrojtjen e té dhénave personale.

KREU V

DISPOZITA PERFUNDIMTARE
Neni 17

Interpretimi

Dispozitat e kétij ligji dhe aktet nénligjore né zbatim té tij interpretohen né pérputhje me
Komentarin e Standardit té Pérbashkét té Raportimit.



Neni 18
Aktet nénligjore

Ngarkohet Késhilli i Ministrave pér nxjerrjen e akteve nénligjore né zbatim té neneve 4,
5,6,7,8,11, 12 dhe 14, té kétij ligji, jo mé voné se 3 muaj nga data e hyrjes né fuqi té tij.

Neni 19
Dispozita kalimtare

1. Pérjashtimisht pér raportimin e paré, institucioni financiar raportues, pas aplikimit té
procedurave té vigjilencés sé duhur, raporton brenda datés 31 korrik 2020 pér té gjitha
llogarité e raportueshme ekzistuese né datén 1.1.2019, si dhe llogarité e raportueshme té
hapura pérgjaté vitit 2019, sipas detyrimit té pércaktuar né nenin 6 té kétij ligji.

2. Pér raportimet né vitet pasuese, institucioni financiar raportues raporton prané
administratés tatimore brenda datés 30 maj, pér llogarité e raportueshme té vitit kalendarik
paraardhés.

Neni 20
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETARI
Gramoz RUCI

Miratuar né datén 30.1.2020



